
I. DISPOSICIONS XERAIS

PRESIDENCIA

Let 7/2009, do 22 de decembro, de modi-
ficacion da Lei 10/1988, do 20 de xullo,
de ordenacion do comercio interior de
Galicia.

Exposicién de motivos.

Conforme o artigo 30.1.4° do Estatuto de autonomia
de Galicia, correspéndelle 4 Comunidade Auténoma
de Galicia a competencia exclusiva en materia de
comercio interior, sen prexuizo da politica xeral de
prezos e da lexislacién sobre a defensa da competen-
cia, nos termos do disposto nos artigos 38, 131 e
149.1°.11 e 13 da Constitucién espafiola.

A aprobacién da Directiva 2006/123/CE, do Parla-
mento Europeo e do Consello, do 12 de decembro,
relativa aos servizos no mercado interior da Unién
Europea, establece un novo marco normativo co
obxectivo de acadar un auténtico mercado interior
de servizos no que tanto os prestadores como os des-
tinatarios dos servizos se beneficien das liberdades
fundamentais que consagran os artigos 43 e 49 do
Tratado constitutivo da Comunidade Europea: a
liberdade de establecemento e a liberdade de pres-
tacién de servizos.

Por isto a directiva pretende a simplificacién
administrativa, a eliminacién dos obstdculos nas
actividades de servizos e a promocién, por unha par-
te, da confianza reciproca entre os estados membros
da Unién Europea e, por outra, da confianza dos
prestadores e dos consumidores no mercado interior.

A directiva sinala un prazo de transposicién que
remata o dia 28 de decembro de 2009, e correspén-
delle 4 Comunidade Auténoma de Galicia, segundo
o disposto no devandito artigo 30.1.4° do Estatuto de
autonomia de Galicia, a stia transposicién dentro do
ambito territorial da Comunidade Auténoma, sen
prexuizo da competencia atribuida ao Estado polos
artigos 38, 131 e 149.1°.11 e 13 da Constitucién
espafiola.

Para os efectos de adaptar o ordenamento xuridico
galego en materia de comercio interior aos preceptos
da Directiva 2006/123/CE cémpre adecuar os man-
datos recollidos na Lei 10/1988, do 20 de xullo, de
ordenacién do comercio interior de Galicia, que
resultan afectados por aquela, polo que resulta ines-
cusable e inaprazable unha modificacién do devan-

dito texto legal con cardcter previo & data limite do
28 de decembro de 2009.

Esta lei de modificacién da Lei 10/1988, do 20 de
xullo, ten como obxectivo fundamental transpoiier
parcialmente en prazo os principios recollidos na
Directiva 2006/123/CE e adecuar a normativa
comercial en materia de autorizaciéns para a
implantacién de establecementos comerciais aos
seus preceptos. Para acadar este obxectivo, modifi-

canse os capitulos 11 e III do titulo 11, relativo 4 acti-
vidade comercial.

De acordo co establecido na devandita Directi-
va 2006/123/CE do Parlamento Europeo e do Conse-
Ilo, do 12 de decembro de 2006, relativa aos servi-
zos no mercado interior, con caricter xeral, a insta-
lacién de establecementos comerciais non estard
suxeita a réxime de autorizacién. Non obstante, as
autoridades competentes poderdn establecer un
réxime de autorizacién administrativa para a instala-
cién de establecementos comerciais unicamente
cando estea xustificado por razéns imperiosas de
interese xeral amparadas pola normativa europea e
conforme os requisitos e procedementos que debe-
ran xustificarse de acordo co principio de proporcio-
nalidade. Os requisitos que se establezan para o
outorgamento destas autorizaciéns haberdn de aten-
der conxuntamente a criterios baseados en razéns
imperiosas de interese xeral relacionadas coa distri-
bucién comercial, como son a proteccién do medio
ambiente e do espazo urbano, a ordenacién do terri-
torio e a conservacién do patrimonio histérico-artis-
tico.

A Comunidade Auténoma de Galicia considera
imprescindible a proteccién dos espazos urbanos
histéricos e evitar o proceso de despoboamento dos
nticleos urbanos e o traslado da vida urbana 4 peri-
feria, co correspondente aumento de desprazamen-
tos e saturaciéns viarias.

Por outra banda, resulta necesaria unha proteccién
do medio ambiente no dmbito da actividade comer-
cial que garanta a sustentabilidade do medio no que
se desenvolven.

Asf mesmo, é importante a dotacién de instala-
ciéns sociais que aseguren unha mellora da calida-
de de vida dos cidadéns.

Polo que respecta 4 proteccién do patrimonio his-
térico-artistico de Galicia, a lexislacién vixente,
aplicable en todo caso sen prexuizo do disposto nes-
ta lei, garante a stia conservacion.

A necesidade de preservar o interese xeral sinala-
do nos anteriores pardgrafos motiva o establecemen-
to, por parte da Comunidade Auténoma de Galicia,
dun réxime de autorizacién comercial para casos
determinados e con cardcter excepcional.

No establecemento do devandito réxime, a Comu-
nidade Auténoma galega respecta a autonomia local
dos concellos e recofiece a stia competencia para a
ordenacién urbanistica e social do correspondente
territorio. Por isto esta lei unicamente prevé a actua-
cién autonémica en supostos de cardcter supramuni-
cipal nos que os intereses afectados superan o 4mbi-
to local.

Deste xeito, tendo en consideracién os estudos da
doutrina cientifica, esta lei identifica os supostos
que tefien incidencia supramunicipal, segundo a
informacién técnica dispofiible sobre o impacto
urbanfistico e medioambiental dos distintos tipos de

establecementos comerciais. En concreto, a lei sina-
la como tales a instalacién, a ampliacién e o trasla-
do dos establecementos comerciais proxectados en
actuaciéns de transformacién urbanistica en solo
urbano non consolidado ou en solo urbanizable cuxa
superficie util de exposicién e venda ao ptiblico sexa
superior a 2.500 mZ2.

S6 nestes casos de incidencia supramunicipal serd
precisa a obtencién de autorizacién comercial auto-
némica.

Como sinala o novo artigo 7 da Lei 10/1988, do 20
de xullo, de ordenacién do comercio interior de
Galicia, o sometemento 4 autorizacién autonémica
da instalacién destes establecementos comerciais de
incidencia supramunicipal ten como finalidade
garantir a axeitada integracién territorial destes a
través da sta planificacién e da execucién previa
das infraestruturas e das dotaciéns necesarias, a sta
compatibilidade desde o punto de vista da protec-
cién do medio ambiente e a accesibilidade dos cida-
déns a estes equipamentos en condiciéns que permi-
tan a existencia dunha oferta comercial diversifica-
da e suficiente.

Por outra banda, e por motivos de simplificacién
administrativa requiridos pola devandita directiva, o
procedemento para a obtencién da autorizacién
comercial autonémica integrarase no procedemento
para o outorgamento da licenza municipal de activi-

dade.

O réxime de autorizacién previsto nesta lei garan-
te a proporcionalidade e a non discriminacién entre
empresas, con independencia da sta nacionalidade,
procedencia, caracteristicas ou do seu formato.

Por dltimo, cémpre sinalar que unicamente se
establecen como excepciéns ao réxime de autoriza-
cién comercial autonémica supostos nos que non se
produce, segundo reiterada doutrina, a incidencia
supramunicipal antes sinalada: os establecementos
individuais dedicados 4 exposicién e 4 venda de
automébiles, de embarcaciéns e outros vehiculos, de
maquinaria industrial ou agricola, de materiais para
a construcion e artigos de saneamento, que requiran
un grande espazo fisico, asi como os mercados muni-
cipais e os denominados centros comerciais abertos,
estes ultimos situados xa con cardcter xeral nos
solos urbanos das vilas e cidades.

Esta lei ditase desde o pleno respecto ao sistema
constitucional de reparticiéon competencial, tendo en
conta as competencias do Estado establecidas no
artigo 149.1° e as asumidas pola Comunidade Auté-
noma de Galicia no artigo 30.1.4° do seu Estatuto de
autonomia.

O texto do anteproxecto de lei foi sometido ao pre-
ceptivo ditame do Consello Econémico e Social de
Galicia.

Por todo o exposto, o Parlamento de Galicia apro-
bou e eu, de conformidade co artigo 13.2° do Estatu-
to de autonomia de Galicia e co artigo 24 da

Lei 1/1983, do 23 de febreiro, reguladora da Xunta
e da stia Presidencia, promulgo en nome de El-Rei a
Lei de modificacién da Lei 10/1988, do 20 de xullo,

de ordenacién do comercio interior de Galicia.

Artigo tinico.-Modificacién da Lei 10/1988, do 20
de xullo, de ordenacién do comercio interior de
Galicia

Un.-Eliminase a ribrica «Capitulo II, Da apertura
de establecementos comerciais e requisitos para o
exercicio da actividade comercial» do titulo II, Da
actividade comercial.

Dous.-Eliminase a ribrica «Capitulo III, Da Comi-
si6on Consultiva de Distribucién e Ordenacién
Comercial» do titulo II, Da actividade comercial.

Tres.-Introddcese un novo capitulo 11 do titulo II,
«Da apertura de establecementos comerciais», que
terd a seguinte redaccion:

«CapiTuro 11
DA APERTURA DE ESTABLECEMENTOS COMERCIAIS

Artigo 6°.-Apertura de establecementos comerciais

1. Para a apertura dun establecemento comercial
serd requisito imprescindible a obtencién da licenza
municipal de apertura ou de actividade, e, se é o
caso, nos supostos previstos nesta lei, autorizacién
comercial da Comunidade Auténoma.

2. As licenzas de apertura ou de actividade dos
establecementos comerciais serdn concedidas polos
concellos, de acordo coa normativa vixente en mate-
ria de urbanismo, seguranza, salubridade e protec-
cién do medio ambiente.

<

Artigo 7°.-Actividades suxeitas & autorizacion
comercial autonémica.

1. O sometemento 4 autorizacién comercial auto-
némica da instalacién de establecementos comer-
ciais ten como finalidade garantir a axeitada integra-
cién territorial do establecemento comercial a través
da sta planificacién urbanistica e da execucién pre-
via das infraestruturas e dotaciéns necesarias, a sia
compatibilidade desde o punto de vista da protec-
ci6n do medio ambiente e a accesibilidade dos cida-
ddns a estes equipamentos en condiciéns adecua-

das.

Atendendo 4 dita finalidade, unicamente precisard
autorizacién comercial autonémica a instalacién, a
ampliacién e o traslado dos establecementos comer-
ciais individuais ou colectivos que, destindndose ao
comercio retallista de calquera clase de artigos,
tefian unha incidencia ambiental, territorial, urba-
nistica e no sistema viario que transcenda o conce-
llo no que se localicen, pola sta magnitude, impor-
tancia e polas stias caracteristicas.

2. Para estes efectos, enténdese que unicamente
tefien incidencia supramunicipal, e polo tanto estdn
suxeitos 4 autorizacién comercial autonémica, a ins-
talacién, a ampliacién e o traslado dos establece-

mentos comerciais, proxectados en actuaciéns de
transformacién urbanistica en solo urbano non con-
solidado ou en solo urbanizable, cuxa superficie qtil
de exposicién e venda ao publico sexa superior a
2.500 m2, polo impacto territorial, urbanistico, via-
rio e medioambiental xerado.

3. Non precisan de autorizacién comercial autoné-
mica:

a) Os establecementos individuais dedicados 4
exposicién e 4 venda de automébiles, de embarca-
ciéns e outros vehiculos, de maquinaria industrial ou
agricola, de materiais para a construcion e artigos de
saneamento, que requiran un grande espazo fisico.

b) Os mercados municipais e os denominados cen-
tros comerciais abertos.

4. Serdn nulas de pleno dereito as licenzas muni-
cipais de edificacién e uso do solo e de actividade
outorgadas para a instalacién, a ampliacién ou o
traslado de establecementos comerciais que, preci-
sando autorizacién comercial autonémica de acordo
co establecido nesta lei, fosen outorgadas sen ela.

Artigo 7° bis.-Procedemento para a obtencion da
autorizacién comercial autondmica.

1. A autorizacién comercial autonémica serd con-
cedida mediante resolucién da persoa titular da con-
sellarfa competente en materia de comercio interior
con carécter previo 4 obtencién das correspondentes
licenzas municipais, asi como ds de calquera outra
entidade ou administracién que sexan exixibles, de
Ser o caso.

2. A concesién da autorizacién comercial autoné-
mica estard fundamentada nos seguintes criterios de
interese xeral, cuxo cumprimento estard debidamen-
te xustificado no proxecto:

a) A adecuacién da nova implantacién aos instru-
mentos de ordenacién do territorio que, se é o caso,
resulten de aplicacién.

b) A viabilidade urbanistica, tendo en conta a ple-
na concordancia do establecemento proxectado coas
determinaciéns establecidas no planeamento xeral e
nos instrumentos de desenvolvemento e xestién
urbanistica e no resto de normas de competencia
municipal.

¢) O axeitado cumprimento da normativa regulado-
ra en materia de accesibilidade, circulacién e mobi-
lidade contidas no proxecto e a previsién de mellora
das infraestruturas que permitan a fluidez do trafico
rodado xerado pola implantacién comercial no
suposto de que as existentes non resulten axeitadas.

d) A dotacién de polo menos unha praza de apar-
cadoiro por cada 20 m? de superficie dtil de exposi-
cién e venda ao piblico. Asi mesmo, deberase pre-
ver a reserva de prazas para persoas discapacitadas
nos termos que establece a normativa vixente.

e) O establecemento de lifias de transporte colec-
tivo que desconxestionen o tréfico rodado e permitan

acceder en axeitadas condiciéns de regularidade e
intensidade 4 implantacién comercial cando as exis-
tentes non resulten suficientes.

f) A viabilidade e legalidade ambiental do proxec-
to con cumprimento da normativa vixente en materia
medioambiental, que preverd a adopcién de medidas
positivas de proteccién ambiental que reduzan a
contaminacién acustica, a emisién de gases de efec-
to invernadoiro e a producién de residuos, a stia xes-
tién mediante procedementos de valorizacién, prefe-
rentemente mediante reciclaxe e reutilizacién, e a
utilizacién da auga, da enerxia, das materias primas
e doutros recursos de maneira eficiente. Este crite-
rio acreditarase do xeito establecido na letra b) da
alinea 3 deste artigo.

g) A materializacién no establecemento pretendido
de instalacions e medidas de conciliacién da vida
familiar e laboral, tales como a creacién de garda-
rias, ludotecas ou salas de lactacién.

3. Completada a documentacién, o 6rgano instrutor
recadard os seguintes informes:

a) Informe da consellaria competente en materia
de ordenacién do territorio e urbanismo sobre o
cumprimento do criterio establecido na letra a) da
alfnea anterior.

b) Informe da consellaria competente en materia
de medio ambiente sobre o cumprimento do criterio
establecido na letra f) da alinea anterior.

Se se trata dun proxecto sometido 4 avaliacién de
impacto ambiental, avaliacién de efectos ambientais,
avaliacién de incidencia ambiental ou a outras figuras
de avaliacién ambiental, os procedementos corres-
pondentes quedardn integrados no procedemento de
outorgamento da autorizacién comercial. Durante a
tramitacién destes, enténdese suspendido o procede-
mento para resolver a autorizacién comercial.

¢) Informe da consellaria competente en materia
de transporte sobre a existencia ou a suficiencia do
transporte interurbano previsto no criterio estableci-
do na letra e) da alinea anterior.

d) Informe do concello en cuxo territorio se preten-
da localizar o establecemento comercial, que deberd
pronunciarse sobre o cumprimento dos criterios
establecidos nas letras b), ¢), d) e e) da alinea ante-
rior, ademais do cumprimento de todas as normas
que habilitan a apertura do establecemento.

e) Informe do Tribunal Galego de Defensa da Com-
petencia, que non poder4 versar sobre aspectos eco-
némicos.

4. Transcorridos dous meses desde que se tefia
constancia da recepcién da peticién de cada informe
sen que existise pronunciamento expreso para o
efecto, poderase proseguir coas actuacions.

5. Emitidos os anteriores informes, o expediente
remitirase & Comisién Consultiva prevista no arti-
2o 9 desta lei co obxecto de que efectie proposta de

resolucién. A Comisién Consultiva poderd neste tra-
mite solicitar ampliacién ou aclaraciéns dos infor-
mes emitidos.

6. O prazo para resolver o procedemento de auto-
rizacién comercial autonémica serd de seis meses
desde que tena entrada no rexistro do érgano compe-
tente para a sda tramitacién a documentacién com-
pleta, incluido o xustificante de aboamento das
correspondentes taxas. Transcorrido o prazo para
resolver o procedemento sen que recaese resolucién
expresa, a solicitude entenderase estimada por
silencio administrativo.

7. Regulamentariamente establecerase o procede-
mento de concesién da autorizacién comercial auto-
némica prevista nesta lei.

Artigo 7° ter.-Simplificacion administrativa e inte-
gracién de procedementos.

O procedemento para a obtencién da autorizacién
comercial autonémica integrarase no procedemento
para o outorgamento da licenza municipal de activi-
dade. Para estes efectos, unha vez outorgada a auto-
rizacién comercial pola Administracién autonémica,
o concello ditard unha tdnica resolucién sobre as
licenzas municipais do xeito previsto no arti-
20 196.2° da Lei 9/2002, do 30 de decembro, de
ordenacién urbanistica e proteccién do medio rural

de Galicia.

Artigo 7° quater.-Vixencia da autorizacion comer-
ctal autonomica.

1. A vixencia da autorizacién comercial autonémi-
ca terd cardcter indefinido.

2. Sen prexuizo do disposto na alinea anterior, a
autorizacién concedida caducard no caso de que o
proxecto de instalacién do establecemento comer-
cial autorizado non se realizase na sia totalidade no
prazo que prevexa a resolucién tinica municipal pre-
vista no artigo 7 ter e nas prérrogas que, se € o caso,
sexan concedidas, que lles serdn comunicadas 4
consellarfa competente en materia de comercio».

Catro.-Modificase o capitulo Il do titulo 11, que
terd a seguinte redaccion:

«CApiTuLo 111

DA ComiSION CONSULTIVA

Artigo 9°.-Comision Consultiva.

1. Créase a Comisién Consultiva como 6rgano con-
sultivo, asesor e de colaboracién coa Administracién
ptblica galega na ordenacién da actividade comer-
cial.

2. A Comisién Consultiva adscribese 4 consellaria
competente en materia de comercio sen participar
da sta estrutura, pero integrandose nela.

3. A Comisién Consultiva terd a seguinte composi-
cién:

a) Presidencia. Titular da consellaria competente
en materia de comercio.

b) Vicepresidencia. Titular da direccién xeral
competente en materia de comercio.

¢) Vogais:

-Dias persoas representantes da consellarfa com-
petente en materia de comercio.

-Unha persoa representante da consellarfa compe-
tente en materia de ordenacién do territorio.

-Unha persoa representante da consellaria compe-
tente en materia de traballo.

-Unha persoa representante designada polo Tribu-
nal Galego de Defensa da Competencia.

-Unha persoa representante da Federacién Galega
de Municipios e Provincias.

-Unha persoa representante designada polo Conse-
llo Galego de Consumidores e Usuarios.

-Dias persoas expertas de recofiecido prestixio
designadas libremente polo titular da consellaria
competente en materia de comercio, que terdn voz
pero non voto.

d) Secretarfa. Unha persoa funcionaria da direc-
cién xeral competente en materia de comercio, que
actuard como tal con voz mais sen voto.

4. As vogais e os vogais da Comisién Consultiva
que non o sexan por razén do seu cargo serdn
nomeados pola persoa titular da consellaria compe-
tente en materia de comercio por proposta dos érga-
nos, das entidades ou das organizaciéns ds que se
refire o pardgrafo anterior. Esta proposta deberd rea-
lizarse por escrito, no prazo dun mes a partir da
recepcién do requirimento que a citada consellarfa
efectie para tal efecto.

5. A composicién e organizacién da Comisién Con-
sultiva rexerase polo principio de paridade e tratard
de garantir unha representacién proporcionada entre
homes e mulleres. Regulamentariamente establece-
rase o réxime de funcionamento e organizacién da
Comisién Consultiva».

Disposicion adicional

O procedemento de concesién de autorizacién
comercial autonémica de implantacién, ampliacién
e traslado dun establecemento comercial dard lugar
ao pagamento dunha taxa por este concepto, de con-
formidade coa normativa reguladora.

Disposicion derrogatoria

1. Queda derrogado o Decreto 341/1996, do 13 de
setembro, polo que se crea a Comisién Consultiva de
Equipamentos Comerciais e se regula a implanta-
ci6n de grandes establecementos comerciais na
Comunidade Auténoma de Galicia.

2. Quedan derrogadas cantas normas de igual ou
inferior rango se opofian ao disposto nesta lei.

Disposicion derradeira

Primeira.-Modificacién do anexo 3 da Lei 6/2003,
do 9 de decembro, de taxas, prezos e exacciéns regu-
ladoras da Comunidade Auténoma de Galicia.

Modificase o punto 51 do anexo 3 da Lei 6/2003,
do 9 de decembro, de taxas, prezos e exacciéns regu-
ladoras da Comunidade Auténoma de Galicia, que
pasard a ter a seguinte redaccién:

«51. Autorizacién comercial autonémica para a
instalacién, a ampliacién e o traslado de establece-
mentos comerciais.

Por metro cadrado de superficie dtil para exposi-
cién e venda ao publico: 3,69€».

Segunda.-Entrada en vigor.

Esta lei entrard en vigor o dia seguinte ao da sta
publicacién no Diario Oficial de Galicia.

Santiago de Compostela, vinte e dous de decembro
de dous mil nove.

Alberto Nifiez Feijéo
Presidente




